
BÆJARSTJÓRN BLÖNDUÓSSBÆJAR
 5. FUNDUR -  27. ágúst 2002.

Bæjarstjórn Blönduóss kom saman til 5. fundar þriðjudaginn 27. ágúst 2002 kl.17,00 í Félagsheimilinu á Blönduósi.

Forseti bæjarstjórnar, Valgarður Hilmarsson setti fundinn og stýrði honum.  Mæting samkvæmt undirskriftum.

Dagskrá.

1. Fundargerð 8. fundar bæjarráðs frá 7. ágúst.

2. Fundargerð 9. fundar bæjarráðs frá 14. ágúst.
3. Fundargerð 10. fundar bæjarráðs frá 22. ágúst.
4. Fundargerð fræðslu-, íþrótta- og tómstundanefndar frá 12. ágúst.
5. Fundargerð skipulags- og byggingarnefndar frá 21. ágúst.
Afgreiðslur.

1. Fundargerð 8. fundar bæjarráðs frá 7. ágúst sl. kynnt og tekin til afgreiðslu.

Tillaga frá Ágústi Þór Bragasyni og Auðunni Steini Sigurðssyni bæjarfulltrúum D-listans varðandi málefni Ungmennafélagsins Vorboðans:  “Undirritaðir leggja það til að bæjarstjórn Blönduóss hefji nú þegar viðræður við stjórn Umf. Vorboðans um lausn á fjárhagsvanda félagsins með það að leiðarljósi, að Blönduóssbær eignist og yfirtaki rekstur íþróttasvæðisins í Bakkakoti.  Það er ljóst að félagið hefur ekki burði til þess að takast á við það verkefni að greiða niður fjárfestingar né reka íþróttasvæðið og því brýnt að Blönduóssbær axli þá ábyrgð.”  Tillagan merkt A.

Tillaga frá Ágústi Þór Bragasyni og Auðunni Steini Sigurðssyni bæjarfulltrúum D-listans varðandi gerð starfsáætlunar fyrir bæjarstjórn Blönduóss:  “Undirritaðir leggja það til við bæjarstjórn að unnin verði starfsáætlun fyrir bæjarstjórn og að hún liggi fyrir á næsta reglulega fundi bæjarstjórnar.  Þar verði verkefnum bæjarstjórnar skipt niður og rammi til vors lagður fram.  Lagt er til að oddvitar listanna skipi starfshóp sem skili starfsáætlun fyrir næsta fund.

Greinargerð:  Það er afar mikilvægt að fyrir liggi starfsáætlun og tímarammar þar sem slík vinnubrögð leiða af sér skilvirkari vinnu.  Sem dæmi er mikilvægt að fyrir liggi hvenær bæjarstjórn stefni að því að afgreiða fjárhagsáætlun, 3ja ára áætlun o.s.frv.  Þessar upplýsingar eiga svo að vera öllum aðgengilegar á heimasíðu Blönduóssbæjar.”  Tillagan nefnd B.  Lögð fram við lið 4 e).

Forseti lagði til að tillaga A verði send bæjarráði til umfjöllunar.  Fundurinn samþykkt það með 7 atkvæðum samhljóða.

Þá lagði forseti til að tillaga B verði send bæjarráði til umfjöllunar, fundurinn samþykkti það með 5 atkvæðum, 2 voru á móti.

Ágúst Þór og Auðunn Steinn lögðu fram svohljóðandi bókun.  “Undirritaðir lýsa yfir undrun sinni yfir þessari afgreiðslu þar sem bæjaráði er falið að gera starfsáætlun fyrir bæjarstjórn.  Eðlilegra hefði verið að skipa starfshóp oddvitanna þar sem þá ætti forseti bæjarstjórnar sæti í hópnum.”  Undir bókunina rita Ágúst Þór og Auðunn Steinn.

Forseti, Valgarður Hilmarsson óskaði eftir því að þetta yrði bókað.  “Undirritaður ítrekar að eðlilegt er að fela bæjarráði að gera tillögu um meðferð málsins.”

Þá var fundargerðin borin upp að öðru leyti.  Hún var samþykkt með 7 atkvæðum samhljóða.

2. Fundargerð 9. fundar bæjaráðs frá 14. ágúst sl. kynnt og tekin til afgreiðslu.

Tillaga frá Ágústi Þór Bragasyni og Auðunni Steini Sigurðssyni bæjarfulltrúum D-listans varðandi frágang götu milli Blöndubyggðar og Hnjúkabyggðar:  “Undirritaðir leggja það til að Blönduóssbær greiði kostnað við frágang götunnar þ.e. kosti klæðningu á hana eins og samþykkt var við gerð fjárhagsáætlunar.  Það er afar mikilvægt að fyrir liggi að götur í bænum séu í eign og umsjón bæjarins þannig að ekki leiki vafi á eignarhaldi.”

Tillagan borin undir atkvæði.  Hún var felld með 5 atkvæðum gegn 2.

Óskað var eftir svohljóðandi bókun.

Undirritaðir harma þessa afstöðu meirihlutans Á-lista bæjarmálafélagsins Hnjúka og H-lista vinstri manna og óháðra, að Blönduóssbær skuli velta kostnaði af eigin framkvæmdum yfir á atvinnurekstur í bænum.  Við getum með engum hætti stutt slíkar ákvarðanir.”  Undir bókunina rita Ágúst Þór og Auðunn Steinn.

Þá var fundargerðin borin upp, hún var samþykkt með 7 atkvæðum samhljóða.

3. Fundargerð 10. fundar bæjarráðs frá 22. ágúst sl. kynnt og tekin til afgreiðslu.  Að umræðum loknum bar forseti fundargerðina upp.  Hún var samþykkt samhljóða með 7 atkvæðum.
4. Fundargerð fræðslu-, íþrótta- og tómstundanefndar frá 12. ágúst sl. tekin til afgreiðslu.  Að umræðum um fundargerðina loknum var hún borin undir atkvæði.  Hún var samþykkt með 7 atkvæðum samhljóða.
5. Fundargerð skipulags- og byggingarnefndar frá 21. ágúst sl. kynnt og tekin til afgreiðslu.  Fundargerðin borin undir atkvæði.  Hún var samþykkt með 7 atkvæðum samhljóða.
Fundargerðin lesin upp og samþykkt.  Fundi slitið kl. 18,34.

